
“ÊZDIYÊN LI ALMANYA 
DEMA WÛNDABÛNA RÊ Û 

RÊBAZÊN XWE DIJÎN”@@
@@

Dr. jur. Celalettin Kartal@@
Pisporê koçberî, kêmnetey 

û mafên mirovan@@
 
 

 
Nirxandina li ser pirtûka bi navê “Philip G. Kreyenbroek, 
Yezidism in Europe, Different Generations Speak about their 
Religion, Wiesbaden 2009, In Collaboration wiht Z. Kartal, 
Kh. Omarkhali, and Kh. Jindy Rashow”1 
 
I. Berhemên li ser ola Kurdên Êzdî  
Di van 15-20 salên dawî de gelek pirtûk li ser Êzdiyan û 
Êzdatiyê tên weşandin. Di nava wan de hinek pirtûk û gotar li 
ser qewl û “jandilên” Êzdiyan (Dêwrêş, Kreyenbroek, 
Ezdaname I, Omerxalî & Xankî), li ser zargotin û kevneşopên 
wan (Allison, Tolan), li ser ol, civak (Kızılhan), dîrok 
(Açıkyıldız) û qewlên  wan (Kreyenbroek), li ser rewş û 
metirsiya windakirina nasnameya wan li Almanyayê (Kartal) 
hatine weşandin.  
 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1http://books.google.de/books?id=E4FpDDbrvqkC&pg=PA195&lpg=PA195&dq=

Philip+G.+Kreyenbroek,+Yezidism+in+Europe&source=bl&ots=t55Sn6G1Gt&si

g=eWyagdYP_3Tubnfm50vFVQlxnDk&hl=de&ei=jRV-

TsKZCtHLsgaDgK2IAg&sa=X&oi=book_result&ct=result&resnum=2&ved=0C

CMQ6AEwAQ#v=onepage&q&f=false   

Hinek ji lêkolînvanan xeyrî Êzdî ne (Kreyenbroek, Düchting, 
Guest, Ackermann) û hinek Kurdin1. Lê divê bê gotin, ku 
zanist derbarê ola Êzdiyan de pirr pêşve neketiye. Hinek 
gotar û pirtûk li ser “fonksiyon” û rola Tawisî Melek 
(Othman) û Şêx Adî (Issa) hatine nivîsîn. Hinek bi tevlîhevî li 
ser nasname, civak û rewşa wan (Kızılhan) hatine weşandin. 
Lê dema mirov wan dixwîne, eyan e, ev berhem an tevlîhevî 
ne (Ezdaname I, Dewrêş, Kızılhan, Dinayî) an jî tenê pirsekê 
vedikolin (Othman: Tawisî Melek / Issa: Şêx Adî), an jî 
girîng in, lê ne bes in (Kartal: Pêşeroja êzîdiyên Almanya), an 
jî di warê metod de bi kêmasî ne (Akbaş).  
 
Hima di vir de divê ez bêjim ku derbarên Êzdiyan de hinek 
pirtûkên hêja (Açıkyıldız) û hêjatir (Kreyenbroek, Guest, 
Spät) jî hatine weşandin. Lê tiştê balkêş ew e, ku nivîskarên 
êzdî ji bilî çend ”gotarên tenik” heta îro pirtûkên mayînde 
nexistine xizmeta zanistê. Helbet gelek sedemên vê yekê 
hene. Dîsan divê ez destnîşan bikim, ku li ser Kurdên êzdî û 
ola wan hinek pirsên girîng hene ku hêjane jidil û bi zanyarî 
bên vekolandin: Gelo bi rastî “rêbazên ola Êzdiyan” çi ne? 
Hima di vir de êzdînas dikarin rê û rêbazên Êzdatiyê yeko-
yeko berhevî rêbazên Qur´anê yan jî “hadîsê Hz. Mihemed 
Pêxember” (sunî) bikin. Mesele, gelo Êzdiyekî “her pênc 
ferzên heqîqêtê” neyîne cih, Êzdî ye? Bi ya min wê di 
berhemeke wiha de kifş bibe ku rê û rêbazên Êzdiyan yên 
wek “rêbazên teqez” pirr kêm in. Eger rêbazên teqez yên 
“oleke yek xwedayî” (monoteîstîk) û “yeknetewî”  (kurd) 
pirr kêm bin, ma gelo ew civak dikare bi çi awayî li derveyî 
welat xwe herdem biparêze? Di berhemeke wiha de cûdahiya 
nava Îslam (pirrnetewî) û Êzdayetiyê (yeknetewî) jî wê baş 
zelal bibe? Ji xwe pisporên jîr dikarin pirsên din jî di 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Othman, Rashow, Kızılhan, Issa, Tolan, Açıkyıldız, Omerxalî, Xankî, Akbaş, 

Dinayî, Kartal. 

berhemeke wiha de vekolin. Mesele, ma gelo kîjan qewl 
beriya dema Şêx Adî hebûn û çima?   
Em werin ser pirtûka Kreyenbroek. Birêz Kreyenbroek 
pisporekî êzdînas e. Wek tê gotin bi kurdî dizane. Wî ji bilî 
gotaran, hinek pirtûkên girîng li ser Êzdiyan weşandine 
(1995, 2005). Pirtûkên wî ji bilî yekê tev li ser dîrok, civak û 
tekstên Êzdiyan (qewl, jandil, beyt) hatine nivîsin.  
Pirtûka wî ya dawî di sala 2009 de hatiye weşandin. Par û 
keda sê kesên Kurdên êzdî di vê pirtûkê de heye. Du kes ji 
wan hem zanyarên êzdînas in û hem jî “dûnavên êzdî” ne 
(ilimdar). Yek ji wan li Kurdistanê ji dayîk bûye (Rashow), ya 
din li Ermenîstanê ji dayîk bûye (Omerxalî) û ya sisêya li 
Almanyayê ji dayîk bûye (Kartal).  
 
II. Naveroka Pirtûkê 
Ev pirtûk bi tevayî 246 rûpel e. Pirtûk bi taybetî ser du beşên 
sereke parvedibe. Di herdu beşên sereke de hem hevpeyvîn û 
hem şirove hene. Ev hevpeyvîn tev li ser Êzîdiyên li welat (rp. 
49-100) û li ser Êzîdiyên li derveyî welat, yên li Ermenistan û 
Rûsyayê ji dayik bûne hatine nivîsin (109-206). Ji bilî van 
herdu beşan reşbelekek jî li ser danasîna (introduction) 
Êzdayetiyê ye (17-48).  
 
Di beşê danasînê de gelek agahî derbarê tore, ol, diha, zewac, 
cejn, tiştên qedexe û pîroz yên Êzdayetiyê de hene. Ji bilî vê, 
di vî beşî de hinek agahî jî derbarê dîrok (mejû), cihê jinê di 
nava civak û ola Êzdiyan de û li ser Êzîdiyên Sovyeta berê 
hene.   
 
Wekî din, di herdu beşên sereke de hevpeyvîn li ser civaka 
êzdî û rê û rêbazên wê wek rêzdarî, şerm û eyb, namûs, 
tolhildan, pevçun, rêya çareserkina pevçunê, “hev revandina 
mêr û jinê”, jin revandin, eşirtî, çînên sereke, rewş û merhela 
zanîna Êzdiyan derbarê ola wan de hene. Di pirtûkê de 
agahiyên derbarê Êzdiyên li derveyî welat dijîn, wek li 
Almanya û Ermenîstanê cih digrin, lê berevajî gotina nivîskar 
di vê pirtûkê de hevpeyvînên bi Êzîdiyên Gurcistanê re (rp. 

13) tunin. Dîsan agahî derbarê Êzdî û Êzdayetiya Kurdistana 
parvekirî û ya azad de berdest in. Di nava van agahiyan de 
hevpeyvîn li ser “perwerdeya ola Êzdiyan”, tore, çand, 
“pakijî”, rêzdarî, tolhildan, zewac, jin û mêr, qelen, çinên 
sereke, jîna Êzdiyan li diyaspora, cûdahiya nava çand û jîna 
civaka êzdiyan li welat û derveyî welat (diyaspora), bisk, 
morkirina zarokan, zewac, şîn, rojî, hec, nanê miriyan, nirxên 
pîroz, guneh, siberoja civaka êzdî ya li diyaspora hene. Di 
dawiya pirtûkê de ji-hev-derxistineke (analîz) kurt li ser rewşa 
Êzdiyên hemdem heye (rp. 227-233). Di dawiya dawî de 
hemû navên di pirtûkê de derbas dibin, ligel cihên wan di 
rûpelan de, hatine berhev kirin (rp. 237-246).  
 
III. Ev pirtûk hem bi naveroka xwe ve û hem bi beşê 
nasînê ve ji bo hemû Kurdan, kesên hewesdar û pisporan 
girîng e. 
Di nav hev de 121 hevpeyvîn di vê pirtûkê de hatine bi kar 
anîn (rp. 12). Ev hevpeyvîn li du beşên Kurdistana parevekirî 
(Tirkiyê, Sûriyê) tevlî Kurdistana azad (Îrak) û Ermenîstanê 
hatine pêkanîn. Dîsa, wek Kreyenbroek di heman rûpelê de 
destnişan kiriye, ev 121 hevpeyvîn tenê ne bes in ji bo ji 
hemû Êzdiyan re bibe berhemeke nîspet (statistically 
representative). Wek hatiye nivîsîn, ev hevpeyvîn tev li gor 
“pirsiyarnameyekê” (list of questions) hatine meşandin. Ango 
di pirsan de bi zêdeyî “metoda non-directive” (metoda pirsên 
ne yekser) hatiye bi kar anîn.  
 
Lê di vir de divê ez behsa çend kêmasiyên van hevpeyvînan 
bikim: Di pirtûkê de kêmasiyên destnişankirina cihê 
hevpeyvînan jî kifş in (binêr li rûp. 229-230, behsa TFMi24 di 
rûp. 108 de dike). Lê kêmasiyên mezin yên metodîk in. 
Mesele, hem pirsên “rewa” û hem pirsên “qedexe” di vê 
pirtûkê de hene. Gelek pirsên hatine kirin ne “rewa” ne 
(maqul), lê di nava wan de pirsên “spekulativ” (ango bi 

texmîn) û “suggestiv”1 hene (binêr li rûp. 132, 134, 157, 160, 
162, 165, 167, 184). Lê dibe ev pirs bi “lezgînî” yan jî bi 
“kelecanî” hatibin kirin. Ji xwe di gelek pirsan de kifş e ku 
hinek pirs bi rengê “îfadekirinê”, lê ne bi rengê hevpeyvînan 
in. Herwiha di hinek pirsan de pêşdarazî jî dertên holê.  
 
IV. “Jê keto pê keto”  
 
Ma Êzdî dikarin çiqas dersan ji vê pirtûkê derxînin? Di vê 
pirtûkê de xweş diyar e ku Êzîdiyên Almanyayê dema 
windabûna xwe bi lezginî dijîn (rûp. 124,126, 219-220). 
Gelek zarokên wan yên li Almanyayê mezin dibin, anjî ji 
dayîkê dibin, ji civaka Êzdiyan re, rê û rêbazên wê re dibin 
“dijber” (rûp. 173–175, 215, 231). Ma gelo para pergala 
perwerdekirina eyaletên Almanyayê di vê yekê de tune? Gelo 
çima zarokên Êzdiyan dêbavên xwe piçuk dibînin (rûp. 125, 
230)? Çima zarokên Êzdiyan xwe “zane” û dêbavên xwe 
“nezan” dihesibînin (rûp. 125, 230)? Di dibistanên eyaletên 
Almanyayê de mamosteyên civaka serdest ji zarokên Êzdiyan 
re derbarê civak û ola wan de çî dibêjin? Gelo îro di kîjan 
dibistanên eyaletên Almanyayê de dersên ola Êzdiyan hene? 
Ma çima Almanya li gelek eyaletan ji hinek komên koçberan 
re hertişt ji bo dersdana ola wan amade û organize kiriye, lê 
çima heman tişt ji bo Kurdên êzdî jî nake? Divê neyê jibîr 
kirin ku bi giştî her sê, yan jî her heft salên pêşin, ji bo 
tesîrkirina ser zarok pir girîng in. Eger dêbav di van salan 
de şîreta li wan nekin, ew zarok ya rêya xwe şaş dikin, anjî 
dikevin bin bandora civaka serdest. Lê di vê pirtûkê de kifş e 
ku bi giştî Êzdî zarokên xwe li Almanyayê perwerde nakin 
(rûp. 161). Ji bilî vê, zanîna wan derbarê ola wan de, ango rê 
û rêbazên wan de, yan tune, yan jî pirr kêm e. Ma gelo kîjan 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Ango, pirsên ku bi rêya wan pirsker di hevpeyvînan de bi lêvkirina hinek bejan 

sinyalan dide bersivdêran. Wiha bersivdêr jî, wek pirsker dixwaze, bersivan tîne 

ziman. 

serokên komeleyên Êzdiyan, yan jî ronakbîrên wan, wê 
bikaribin li ser naveroka vê pirtûkê gotûbêj û guftûgoyan di 
nava Êzdiyên Almanyayê de di civînan de “bê tirs” 
bimeşînin? Gelo kîjan komele û serkomeleyên êzdî wê li ser 
naveroka vê pirtûkê civînan lidarbixe û dêbavên êzdî li gor 
naveroka vê pirtûkê agahdar û şiyar bike?  
Bi ya min tiştê girîng ev e, ku beşekî Êzdiyên akademisyen ku 
li Almanyayê mezin bûye, yan jî ji dayîk bûye, bûye “asteng” 
an jî “dijberê” civaka xwe (rûp. 230). 
Wekî din di vê pirtûkê de diyar e, ku zarokên tenê bi 
zimanê almanî baş dizanin û difikirin, nêrîn û nirxên 
civaka serdest yekser diparêzin1. Hima di vir de divê bê 
pirsîn, gelo civakeke serdest ku koçberan û zarokên wan bi 
rêya pergala xwe li ber hev “çavreş” bike, çiqas amade ye ku 
koçberan bi erênî întegre bike? Gelo civakeke serdest ku 
hinek koçberan biparêze û yên din di warê perwerdehiya olê 
de bêmaf bihêle, çiqas dikare “civakeke pirreng” (pluralism) 
ava bike? Gelo bi vê yekê civaka serdest mafê wekheviyê, 
ango makzagona xwe bin pê nake? Ma gelo çima eyaletên 
alman heta vêga mafê dersên olî nedaye Êzdiyan, lê daye 
komên din? Sedema vê yekê tunebûna lobiyeke Êzdiyan e? 
Gelo sedema vê yekê perçebûna komele û saziyên Êzdiyan e? 
Ma ne mafê Êzdiyan e ku di diyasporayê de civaka xwe li gor 
tore û ola xwe biparêzin?  
Jixwe ji zû ve tê gotin ku Êzdiyên li Almanyayê û bi taybetî 
nivşê li Almanyayê ji dayîk bûye, yan jî mezin bûye, tê 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Êzdî li Almanyayê dikarin çi bikin? Divê ew di nava malên xwe de zimanê xwe 

biparêzin. Ji bo ew bikaribin rê li ber asîmîlasyona fermî yekser bigirin. Divê ew 

bi zimanê dayikê bixwînin, binivîsin û bipeyvîn. Divê ew bi zimanê xwe 

danûstandina nava hev de bikin. Eger ew bi kurdî danûstandinê nekîn, ne tenê 

zimanê wan winda dibe, ol û dîrokan wan jî winda dibin. Kurt: Dêbav çawa 

tevbigerin, zarok jî li gor wan tevdigerin. Naxwe divê dêbav û ronakbîrên êzdî ji 

xwe dest pê bikin û nebin sedema asîmîlasyona zarok, ol û nasnameya xwe.  

“helandin”1. Lê tiştê balkêş ev e, ne tenê gelek zarokên êzdî û 
akademisyenên wan tên asîmîlekirin û ji civaka xwe dûr 
dikevin, wisa jî dibin ”dijberê” civaka xwe (rûp. 172-175). 
Nexwê divê Êzdî ji vê rastiyê dersan derxînin û sazgehên xwe 
(hêlîn, dibistan, akademiyeke teolojî, weqf) bi dilovanî 
damezrînin. 

@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@@
1 Birên li nûsafa Celalettin Kartal, Pojeya  Dibistanên Kurdî li Almanya, 

http://www.efrin.net/cms/kurdi/index.php?option=com_content&task=view&id=2

935&Itemid=3   

@

Dostaniya Cegerxwîn û Hisênê 
Emînê Perîxanê  

Bi Çavên Du Kalemêrên Ermenî 

  

 

Konê Reş 

    Sebaretî me Kurdên Sûriyê û bi 
taybetî kurdên bajarê Qamişlo, her 
dem Cegerxwîn di nav me de amade 
ye. Şop û şûna wî di gelek sikak, kolan 
û taxan de belû ye.. Hêjî gelek ji 

hevalên wî, yên ku pêre mezin bûne û danûstandin pêre kirine 
li bajarê Qamişlo ne û hina ji wan helbestên wî ezber kirine û 
her dem û gav qala wî dikin û wî bibîr tînin.  

   Sebaretî min, her dema ku ez li kovara Hawarê an Ronahiyê 
vedigerim, tiştekî nû di wan de dibînim, vê cara dawî ku min 
ew xwendin, ez rastî Cegerxwîn û Hisênê Emînê Perîxanê 
hatim. Min dît ku her yekî ji wan helbestek bo yê din 
nivîsandiye û di kovara Ronahiyê de belav kirine. Piştî ku 
min ev yek naskir, min berê xwe da wan hevalên wan, da ku 
bêtir pêzanînan li dor dostaniya wan nasbikim û bizanibim û 
wiha ez restî van her du kalemêrên Ermenî yên bira; 
Antranîkê Bêdros /1925 û birayê wî Gerabêtê Bêdros /1935 
hatim. Evên ku xwe ji eşîra Reman dihejmêrin û ji dostên 
Hisênê Emîn yên herî nêzîk bûn li bajarê Qamişlo.   

   Hisênê Emîn kî ye? Kurê axayê hoza Rema Emînê Ehmedê 
Hecî Evdella ye(Perîxanê). Ew di sala 1919 an de li herêma 
Bişêriyê çêbûye, xwendina xwe li Eskîfê û Diyarbekirê 
xwendiye. Bavê wî Emînê Perîxanê yek ji hîmdarên 
damezirandina komela Xoybûnê bû li Beyrûtê sala 1927 an.. 
Di sala 1933 an de piştî ku bavê wî Emînê Perîxanê bi destê 
Tirkan hat kuştin û birayê 
wî Şikrî bi gunehê kuştina 
bavê wî gunehkar kirin, ew 
jî ji neçarî, di sala 1939 an 
di pey birayê xwe yê 
mezin Şikrî Binxet bû.. Li 
Binxetê dostaniya wî û 
Cegerxwîn bi hev re çêbû 
û dirêj kir.. Di sala 1951ê 
de Hisênê Emîn vegeriya 
welatê xwe Bişêriyê, nav 
eşîra Rema û di sala 1983 
an de li Anqera çûye ber 
dilovaniya Xwedê. 

Pirsa min ji wan her du 
kalemêrên Ermenî ev bû: Dema ku Hisênê Emîn Binxet bû, 
gelo pêwemdiyên we pêre hebûn.. Cegerxwîn dihat cem wan.. 
Dostaniya wî û Cegerxwîn çilo û çawa bû..? 

   Antranîk û Gerabêtê Bêdros, her du birayên hev in, her dem 
û gav bi hev re ne, wek teyrikê du bira ne.. Her ku ez diçim 
qehwexaneya Elumeraa li bajarê Qamişlo, dibînim ku her du 
bi hev re lê rûniştîn e. Car- cara ez jî bi wan re rûdinêm û 
qehweyekê bi wan re vedixwim. Bi vexwarina wê qehweyê 
re, em dikevin dabaşa mala Perîxanê (Mala Hecî Evdella) û 
zarokên Emînê Ehmedê Perîxanê de. Ji ber ku Hisênê Emîn 
bêtir ji nifşê wan bû, wana ew bêtir dîtibû û pêwendiyên wan 

bêtir pêre hebûn; wek heval û hogir bi hev re danûstandin 
kiribûn, vêca wan bêtir ji min re, qala Hisênê Emînê Perîxanê 
kirin.. 

   Bersiva pirsên min wiha vegerandin: Piştî kuştina Emîn axa, 
her du kurên wî Şikrî û Hisên binxet bûn. Destpêkê hatin 
gundê Girsor, rex mala Xello axayên eşîra Mêrsînan, ew jî bi 
koka xwe ji eşîra Rema ne. Li Girsor wan û Cegerxwîn hev 
naskirin. Hingî mala Cegerxwîn li Amûdê bû. Cegerxwîn jî 
wek Evdî axayê Xello û eşîra Mîrsinan ji hevalbendên 
Fransizan bû, vajî Seîd axayê Deqorî.. Ji rexekî din ve mele 
Eliyê Topiz ku dibe xwarziyê Cegerxwîn, şêwirdarê Evdî axa 
yê Xello bû, hem jî Cegerxwîn û mala Perîxanê ji yek welatî 
bûn; Hesar, Kercos, Qerqat û Remanên jêrî bi ser hev ve bûn. 
Erê Hesar ne di bin destê Rema de bû, lê sînordaşên hev bûn, 
Nexasim Remanên jêrî ku mala Perîxanê serokatiya Reman di 
her du rexên çemê Dicle de dikirin ta bi tixûbê Kercosê ku 
Hesar, gundê Cegerxwîn, pêve girêdayî ye. Bi wateyeke din 
Cegerxwîn ew wek axayên xwe didîtin.. Van sedeman dihişt 
ku Cegerxwîn xwe nêzîkê her du kurên Emînê Perîxanê; Şikrî 
û Hisên bike û kêfa wî gelekî ji wan re dihat.. Antranîk û 
Karabêtê herdiwan bi hev re, ev çîrok ji min re gotin, ku yek 
ji wan şaş dibû yê din şaşitiya birayê xwe rast dikir.. û wiha 
pêde diçûn û ji min re gotin: Piştî pêlekê ku di nav eşîra 
Mîrsinan de man, bi alîkariya Fransîzan û mala Xello çûn 
gundê Qetraniyê ava kirin û dibistanek bo fêrkirina zimanê 
kurdî lê vekirin.. Lê vê paşiyê wan û mala Haco li hev 
nekirin, nexasim piştî ku Hisênê Hesenê Haco mala xwe bir 
Qetraniyê.. Vêca ji neçarî mala xwe anîn Qamişlo û li 
Qamişlo bi cih û war bûn. Mala Şikrî axa li ser kenarê çemê 
Ceqceq bû.. Hingî me Ermeniyan û xelkên Bişêriyê û Xerzan 
qedrekî zor ji wan re digirt. Ermeniyên me xanî ji Şikrî axa re 
li ser kenarê çemê Ceqceq ava kirin û her êvar li civata wî û 
birayê wî Hisên bûn.. Û ji wê hingê ve ew tax bi navê Mihela 

Bişêriyê an taxa Bişêriyê hatiye bi nav kirin.. Ji ber ku xelkên 
ku di wan salan de ji Bişêriyê dihat xwe li wan digirtin û wiha 
navê wê bû taxa Bişêriyê û ta roja îro bi navê taxa Bişêriyê tê 
naskirin..  Em jî bi bavê xwe re diçûn mala wan, mala wan 
wek mala me bû, me gelekî li hev mûm dikir.. Cegerxwîn jî 
pirê caran ji Amûdê dihat mala wan.. Li mala Şikrî û Hisên 
Emîn, me Cegerxwîn naskir.. Naskir ku şairekî Kurda ye..  

  Cegerxwîn û Hisênê 
Emîn bi hev re Hawar û 
Ronahî û hin kitêbên din 
dixwendin û 
dinivîsandin.. Dektîlok li 
cem Hisênê Emîn hebû. 
Cegerxwîn ji Amûdê 
dihat, Hisênê Emîn jêre 
dinivîsand û ji Celadet 
beg re dişandin Şamê.. û 
wiha di rêka Hisên û 
Şikriyê Emînê Perîxanê 
re me Cegerxwîn naskir 
û dostaniya me ji hingî 
ve pêre çêbû.. Dema ku 
Cegerxwîn mala xwe ji 
Amûdê anî Qamişlo, ket 

xaniyê xalê me Xello de û dor heft salan têde ma, paşê ket 
xaniyê Strak de navê jina wî Terzo bû û wiha di nav me 
Ermeniyan de gelek salan maye.. Me qedrekî zor jêre digirt.. 
Ji wê hingê ve dostaniya me Ermenan û xelkên taxa Bişêriyê 
bi Cegerxwîn re çêbû û dirêjkir.. Lê piştî ku efûya Şikrî û 
Hisên derket û vegeriyan welatê xwe, nav Rema, em dûrî hev 
ketin, ew dostaniya me bi Cegerxwîn re qels bû û êdî nema 
wek berê me ew didît..  

@ @NNNNNNNNNNNNNNNNNNNNNNNNNNNNNNNNNNNNNNNNNNNNNNNGovara Mehfel (7) 14

   Xuya ye ku di wan salan de dema ku mala Şikriyê Emînê 
Perîxanê û birayê wî Hisên li gundê Qetraniyê û Qamişlo bû, 
Cegerxwîn gelek caran dihat cem wan û wiha di bin bandora 
xwendina kovara Hawar û Ronahiyê de, Hisênê Emînê 
Perîxanê jî helbest nivîsandine û hin helbestên wî di kovara 
Hawarê û bêtir di kovara Ronahiyê de hatine belav kirin.. Di 
vê derbarê de bi min xweş e ku vê helbesta wî a bi navê 
(Marşa Tîpan) a ku ji bo zarokan di kovara Ronahiyê, hejmara 
25 an, sala 1944 de belav bûye, careke din bo xwendevanan 
belav bikim: 

Em şagirt in, dixwînin, A. B. C 
Nivîsandin, ew ji me re, armanc e 
 
Tîpên me tev sî û yek in Ç. D. E 
Xweşî ev e, bi zimanê kurdmanc e 
  
Ê. F .G. H. him rehet e, him şêrîn 
Î. I. J. K. xweş dixwînim bi qîrîn 
  
L. M. N. O. hê mayîne hinên din 
Gelî kurdan, werin tev de bixwînin 
  
P. Q. R. S. Ş. T. Û. U. tu meyze 
V. W. X. ne, şaş nakim yek levze 
  
Heşt dengdêr in, heçî dengdar bîst û sê 
Riya ronî dibistan e ma Y û Z.. 
  
Hisênê Emîn, Qetranî 20/12/943  

   Û ji wan helbestan, yek ji seydayê Cegerxwîn re nivîsandiye 
û di kovara Ronahiyê, hejmara 24 an, sala 1944 an de belav 
kiriye.. Cegerxwîn jî wek bersiv, helbestek bo wî di 
Ronahiyê, hejmara 26 an, sala 1944 an de belav kiriye û mîr 
Celadet Bedirxan xwediyê kovara Ronahiyê wek note, di binê www.a

helbesta Cegerxwîn de wiha nivîsandiye: (Hisênê Emîn di 
hejmara Ronahiyê a 24 an de ji seyda gazin dikirin. Ev şîhir ji 
wê gazinê re bersivek şêrîn e). Bi rastî Cegerxwîn di helbesta 
xwe de pesnekî zor daye Hisênê Emîn, dema ku wî, ew bi 
navê (Emînê Welat), bi nav kiriye.. Ev e bersiva Cegerxwîn ji 
Hisênê Emînê Perîxanê re: 

 Hisênê Emîn, emînê welat 
Şîhra te xweş e, mizgîn û berat 
Ez westiya bûm, ji rê derketim 
Lingê min têla, xewa min dihat 
Ez raketî bûm, xew pir şêrîn e  
Îro bihar e, ne maye sibat. 
Te dey li min kir, ji xew qevistim  
Serê xwe hilda, roja me hilat. 
Tana xwe daye çiyayên bilind  
Tev tê xemilîn, çi deşt û çi lat. 
Rengê zêrînî xwe berda welat 
Sor û zer mane bajar û kelat 
Pir bi min xweş tê, dengê te ê zîz 
Qêrîna piling, qebqeba ribat 
Ey xortê hêja mizgîn im li te 
Xweş ber girtiye bexçeyê xebat. 
Damarên tehlî, hêj tê de mane 
Qet şêrîn nabî, bê ceng û civat. 
Hisênê Emîn, emînê welat 
Te nehişt razim, xewa min dihat. 
Cegerxwîn dilkul, seydayê xortan 
Riya me dûr e, warê me welat. 

Cegerxwîn 

EZDA navekî Xwedê ye û  
EZDAHÎTÎ jî maka hemû mîtologiyên 

xwezayî û pirtûkên pîroz e! 
  
  
  
  
  
  
  
  
  

Kemal Tolan 

 
Em ji dîroka kevn 
dizanin ku peyva 
XWEDÊ (yê xwe 
da yî) *1, di nav 
zargotina gelek 
gelên li Cihanê 
hene û bi taybetî jî 
di nav piraniya 
kevneşopiyên 
netew, ol û 
civakên li 
Rojhilata navîn da 
gelekî hatiye bikaranîn.  
Di EZDAHÎTÎ yê de naskirina XWEDÊ,  ji hinga destpêka 
mîtologî peyda buye û heta vêga hêjî di nav gelek ilm, qewl, 
duha, çîrok, mesele, ayet, lêkolîn, berhem û hemû dîroka ku 
alim, zane, nivîskar, partî, rêxistinên Kurd(Êzdiyan) û 
dagirkerên Kurdîstanê nivîsandine de zelal tê ye xwanêkirin. 
Em Ezdaî ji dema ku mirovahiyê xwenaskiriye û heta vêga 
hêjî ji xaliq(ezda)ê xwe bixwe dayî(xuliqandiye) XWEDA- www.a

XWEDÊ û Ezraîl(Cebraîl-TAWİSÎ-MELEK-binêren li 
naveroka:*3) bawerdikin.  
 
Bi dîtina min, di naveroka „şehda dînê me ya ku dibêje;  
 

„Şehda dînê min yek Xweda ye 
Emîn Cebraîl evîniya Ezdaye ye 

 
Bergeha min roj û mergeh e - berdewam di : *2“ û di “Qewilê 
Tawisî-Melek *berdewam di: *3” de tê xwanêkirin ku, 
Tawisî-Melek bi xwe ji XWEDÊ ra gotiye; “ya EZDA yê 
dilovan“ berdewam di:*3.  
 
Gelek ji me jî dizanin ku peyva EZDA, di zimanê Kurdî de 
navekî XWEDÊ ye. Ez jî lewma timî weke ku di zargotina 
me dide xwanê dibêjim, EZDAHÎTÎ*4 maka hemû 
Xwedawenda(Xwedan)ên mîtologiyên xwezayî(yên ku 
tereziya oldariya xwe bi ser ya tu kesî naxînen) û pirtûkên 
pîroz „Tevrat (Kitêba Honak, Tekivîn), Zend 
Avesta(Buhdaehiş, Vendidad), Zebûr, Încîl, Quran û hwd.“e.  

Hinek lêkolîneran jî di nav çîrok, nêrîn, efsane û romanen 
xwe de kifş kirine ku, xwezayî û dewlemendî(pir rengînîti)ya 
EZDAHÎTİYÊ(Ezdayetiyê) bingeha piraniya kom, civak û 
netewên ku li ser axa Mezopotamiya(mekanê buhstanê 
Eden û sekana Geh�tiya Nuh*5) yê dest bi jiyanê kirin e.  
 
Lê mixabin, piraniya dîrokzane, oldar, lêkolîner û pisporên 
Keldanî (Asûrî), Kaldahî, Mecûsî, Zerdeştî, Mazdayî, Sabî, 
Manî, Farizî, Tirk, Ereb, Yahudî, Xirîstiyanî, Misilmanî, 
Hinduyî, Hurmuzî, Şamaşî û hwd. ji ber berjiwendiyên 
merivên desthilatdar û kesayeta xwe nexwastine/naxwazin vê 
dewlemendî û kevnariya dîroka EZDAHÎ(Kurdî)TİYÊ 
e�kere bidine naskirin. 
 
Pê�niyarî dikim ku rewşenbîr, nivîskar, berpirsyarên mal, 
komel, ol, çande, partî, „Înstîtut“, „Orientalistik“, „Akademî“  
û hemû rêxistinên Kurdî û bi taybetî jî em bawermenden 
ÊZDÎTÎ(Êzîdî, Êzdiyati û hwd.)YÊ vê dewlemendiya 
„KURDÎTİYA RESEN“ baş nasbikin û biparêzin. Em nehêlin 
êdî tu pispor, zane, ilimdar, nivîskar, rewşenbîr, lêkolînvan, 
ramanvan, dîroknivîsar, oldar û desthilatdarên cîhanê, di 
gotar, nêrîn, lêkolîn, arkolojîk, roman, dîrok, berhem, 
ragihandin û hwd. xwe de,  wateya peyva EZDA ji bo 
berjiwendiyên Şah, Xelîfe, Sultan, Paşa, Mîr, Beg, Walî, Axa, 
Jendirme û berpirsiyarên Baylozxanên dewletên dagirkerên 
Êzdîxan-Kurdistanê biguhêzin.   
Em bi hemda xwe nehêlin êdî tu kes bibêje; nijada 
EZDAHÎTİYÊ ji “Yezid”, „Jeziden“, „Jesidi“ , „Yesid“, 
“Êzd”, "İzd", İzadî”, “Yezd-navê bajarekî”, “Yeziden”, 
“Ezdan”, “Êziden”, „Yazd“, “Yazad”, “Êziyan”, “Yêzad”, 
„Yêzîdîtî“, “Xwudahî”,  “İzed”, "Yezdân",”Yezdan”, 
“Yezîdî”, “Yazdan”, “Ezdî”, „Ezida“, „Ezdia“, „Êzida“, 
„Azaday“, „Azday“, “Ezdîkî”, „Êzîdî“,“Ezdiki”,“Yazatan”, 
”Ezidi”, ”Ezidia“, ”Yezidi", „Jezidi“ , “Yezîdê Muavî -Yezid 
Bin Muavî- Yezîdê siltanê Şamê - Yezîd Ibn Mu`awiya”, 
“Yezid Bin Unays”, ”İzed”, ”Ezidi”, „Yazata“, “İzidi”,” İzdi”, 

“Şeyh Adiy Bin Musafir”, “Şêx Adî”, “Shekh Adi”, “Êzid”,  
„Yazidi“ , „Yazîd“ , “Êzidî”,  “Yezdanê Îlahî”, “Êzîdîtî”, 
“Yezdanetiyê”, “Yezdanî”, “Yezîd”, “Êzîdî”, “Yezdanîbûn”-
Sumerî, Hurrî, Hattî, Hetîta, Gotî, Mîtanî, Arî, Lulî, Marî, 
Kassitî, Urartî, Medî, Babilî, Keldanî (Asûrî), Kaldahî, 
Mecûsî, Zerdeştî, Mazdayî, Sabî, Mervanî, Manî, Farizî, 
Yahudî , Xirîstiyanî, Misilmanî, Hinduyan, Hurmuzî, Atonî, 
Mardukî, Şamaşî, Hadadî, Xuda(Xwe Dayî), Dumuzî û whd. 
zêde buye. 
  
Hêvîdarim ku min di vê berhevkirina xwe de jî, hestê tu kesî 
ne êşandibe û karîbû hinekî ji rastiya dîroka 
EZDAHÎ(Kurdî)TİYÊ bi we hêjayan bidime naskirin ! 

Çavkanî*:  
1. Kemal Tolan, “Peyva Xwedê di zargotina 

Kurdên Êzdî de- 16.04.10”di vê gotarê de didime 
xwanê ku, tu civak û netew mîna me Êzdî-Kurdan 
peyeyva Xwedê di nav zargotina xwe de bikar 
nayne ! 

2. Şehda dînê me : 
http://lalish.de/modules.php?name=News&file=art
icle&sid=67 

3. Kemal Tolan-Nasandina Kevneşopên Êzdiyatiyê, 
Weşanên Perî- Çileyêpêşîn 2006 Stenbol. Rûpel: 
41- 44 . 

4. Bi dîtina min, ji ber ku baweriya EZDAHÎTÎ 
hurmetê dide jiyana azad, pir rengîniya bîr, 
bawariyên mirovatiyê û  di zargotina xwe da 
dibêje , “kî ji bo Xwedê be, Xwedê jî ji bo wî ye 
“, lewma ew maka hemû mîtologiya ye.   

5. Andrew Collins, Meleklerin küllerinden rûp.:277 
6. Ali Meshko Muhsen û Kemal Tolan 29.11.2009 - 

Ezdahiti- 

Ceĵin û nerînek şiroveyî 
 
 

 
Heso Hurmî 

 
 
 Pêşpeyv 
Geryanek kesokî dinav raman û têgeh û fêlosofiya ceĵnada 
bi giştî û Ceĵnên bi taybet, girêdana ceĵna bi ax û xwezayê 
ve,sembolîka dîrokî ya çeĵnan û helkeftên 
dînî,civakî,siyasî,niştîmanî…..htd,bandora  ayrde û rê 
rismên ceĵînan li ser naxê mirovan da li çî astî ye? 
Xwezaya ceĵnan li cem Êzîdiyan ĵi kur hatî ye?. 
 
Ev nivîsara hanê derbirînê ĵi dîtîn û nerînên min 
dike,lewma  dibe li hinek cihan hun tevlî nerînên min nebin 
,ev ĵî tiştek asayî ye, ya girink eve ku em serê hinek pirsan 
hilden, û hewil biden bi hevre li bersivan bigerên. 
 
Ev hewildanek sakare ji bo zengînkrin û xemlandina vî 
konferansî * 
 
* Li roĵên  19 û 20 ĵi  11.2011 konferansê sêyemîn yê mala 
Êzdiyan- Oldenburg , yê rewşenbîrî hate li darxistin, li ĵêr 
navê cejnên Êzdiyan,ev semînar hate xwendin. 

 Ceĵn 
Ceĵn(roĵên Ceĵnê) ĵi xweştirîn roĵên ĵîyana mirovan ne,mirov 
xwe ĵi karûbarên  ĵîyana  roĵane vala dike, bi hîvî û  umûdên 
mezin, coşek bilind seredana kes, heval ,dost û xelkê xwe 
dike. Ji holê rakirna nexweşî û nakokiyan, hewildana avakrina 
yekîtîyê û tifaqê li nav civakê da kombendên ceĵna ne. Cejin 
nûkirna ĵiyanê ne di rûpelekî nû da, di nav civatgehî da 
zêdebarê çeşpandina hizrên dînî ne. 
 
Ceĵn sembola nûkirnê ye,  yan nûkrina ceĵnê ye! 
 
 Pênasên din : 
Ceĵn gulçîçeka ĵiyanê û xweşîya bêhna wê ya cîhgir di 
bîranînanda, ceĵn peyvên xweşik û bandor gêrin di derûnê 
mirovan da , sikay û esmanekî vekirî yê,  evîn û hezjêkrin 
e, ceĵn çîrokên mezin in ĵi lezet, kêf û xweşyên festirayî bi 
kenî û girniĵîn ser lêvên zarokan ve. 
 
Ceĵn sîberek hênike ĵi roĵên tengasyê û germî ve, ceĵin 
razîbûna mirovî ye ĵi naxê (zat) kesatîya  wî, ceĵn 
hestbûnek windayî bi hebûna kesatiyek civakî, dînî ye, 
ceĵn gelek barekirina zarokatiya mirovan e. 
 
Ceĵn gehiştina armancan e û bi destve anîna encamên bilind 
û giring e. 
 
Ceĵn nûkrina soza di navbera  kesan û xwedê da , yan di 
nvbera  civatgehê û bawerya wî da, anko di ceĵnan da 
bawermend Xweda tîne li bîra xwe û berova ĵî. 
 
Ceĵn û Dîn : 
Ĵi kevinda ceĵn bi fikrê dînîve li cem milletan hatiye 
girêdan.  Rengevdana wênedara naverok û canê prinsîb û 
baweriya olî ne, belkû  diyarî û xelatê Xwedê 
(xwedawendan) ĵi bawermendên xwe re şandiye, ĵi bo  terxan 
kirna derfetekê (demekî) ku bawermend bi çavên şewq û 

miraz û dilekî tîhnyê ĵiyaneke bê arîşe û girêdana wan bi 
xweve (xwedê) ve di rêka rê  rismên taybet ve daku nasnama  
çeĵinê ĵi her kesê re aşkira be. 
 
Ceĵn ĵî verêĵa hizra olê, li peyçona xelkê ĵi bo razîbûna 
xwedê ye. Di biyava (mecal) canê mirovî yê ĵankêş di ceĵnê 
da ,li gewdê xwe xwedî der dikeve û di be rêkxweşker ĵi bo 
pêk anîna pêwistyên mirovî yê ruhan û mina qaymkirina 
baweryê û zêdekrina ibadetê . 
 
Cejn rengdana ĵiyanê bi xweristî yê ve ,wek xîfet (çadir),yan 
kirasekî kesike ,xweşike ĵî bo  çespandin û bi cîh anîna  
tenahî, rindî, ciwanyê di cav û canê mirovan da . 
 
Ceĵn çandina geşbînyê di  mejî û piskloĵîya  mirovan de ye, 
girêdana mirovî bi fakterên ĵiyandaryê ve mukim û qayim  
dike, xwe pêre hêdî hêdî di guncî ne. Tê gotin ku ceĵn 
şêwazekî sûpasdarya ademîzadane ye ĵi Xwedê re, ĵi bo dan 
û dabeşkirna xêr û bereket û aştiyê ye ĵi kinarê Xwedê ve li 
ser ruyê erdê. 
 
Demê dînekî nû tê nikare bi yekcarî wan ceĵnên dînê kevin 
ĵi holê rake. Wan dixê di xizmeta xwe da û hinek guhorîna bi 
serda berdide, wek mina ĵi dara kirst mis,  (kerstboom) ew 
dara li Europa li serê salê tê xemalandin  ku rehên wê gelek 
kevintrin ĵi hatina dînê kirstyanan.  Ceĵnê dinê îsalamê ĵi 
wisa û yên cihwan ĵi, ez bawerem li cem tev millet, civak û 
olan ev nerîn heye, lewra dibe binyat û esasê  hinek ceĵnên 
Êzîdiyan ĵî vegerne fikrê hinek olên kevnar û dêrîn. 
 
Ceĵn û xweza : 
Li demê mirovê destpêkê biryara cih û warbûna li gunda 
dayî û çandinî ĵi xwere kirî ye pêşe, guhorînên xwezayî  
berçav wer girtine , mîna mirna keskatî (şînkatî) yê 
(kulîk, dexilû dan), dar û bar û çandinê û bûna wan û zan û 
zêdebûn û mezin bûn li peyî demî ,lewma erd û xweza wek 

ĵinan (dayik,qîz)di peĵirandin ,ĵin dizê,xweza ĵi dizê, ĵîn û 
erd hilgirên nehînî yên ĵîyanê neli wî demî  pir 
xwedawendên ĵin peydabûn 
 
Bi kar anîna kulîk û çîçek û nefalan di ceĵnan da, 
derbirînê ĵi bûna jîyanek nû, destpêkek nû, handanek nû 
dike. 
 
Ceĵn sal nameya çandinê hembêz dike û zivirîna erdî li dora 
rojê û guhorînên werzên salê tev xwedî bandorin li ser dem 
û cûreyê ceĵnan. 
 
Ceĵn û sembol: 
li roĵhilata naverast da, di ceĵna da çendeha alav û sembol 
têne bi kar anîn, mîna Hêk: nehînî û hêvînê afrandin û 
bûnê, av  wek ĵêderê ĵiyanê. 
Genim:xwearina wan ya sereke ye. Agir: ĵi tuxmên ĵiyandaryê 
ye. Gul  û  nefel: hez jêkirn ĵiyanê ne. Çandinî: 
berdewambûna ĵiyanê ye.                                                                                               
 
 Fîlosofia ceĵnan: 
Ceĵn ramanek mirovatî ye. Netwe û millet ceĵnên xwe yên 
olî, sîyasî, civakî, niştimanî   hene, belkû ceĵnên taybet bi 
kesatîya mirovan ve peydabuyine (ceĵna bûyînê, bîranîna 
zewacê  û htd), ceĵnên cihanî yên tev milletan: wek  ceĵna 
karkerên cihanî û roĵên taybet bi zarokan ve,ceĵina daykan, 
baban…htd. 
 
Berdewambûna ceĵnan girêdayî baweriya ceĵn gêra ne( ew 
mirovên ceĵnê piroz diken), neman ceĵn ĵi na mînin wek 
ceĵnên kominstan li Rusya û ceĵn bûna Sedam Husên  û 
Besiyan li Îraqê, ceĵinbûna  şahê Îranê û htd. 
 
Li demê qala ceĵnan tê kirin fere em bizanibin ku ew hilkeftek 
zîndî giringe, mirov kêf û xweşiya mezin diden ĵiyanê di 
rêya yadgarî (bîr anîn) an da. 

Dahînana ceĵnê di cîhana nûkirnêda di kopîtkêda ye, li gel 
hatina ceĵnan ,nûkrin di piraniya biyavan (mecalan) da di 
keve kar û dibe sembolek tim zêndî û nemir di bîrdoza 
hebûna çeĵingêranda û wek destpêk û dawî tê xwyakrin. 
 
Di roĵên ceĵna da  zengîn û feqîr wekhev dibin, cîwazî 
radibin, sînor kêm dibin û giranya xem, kovan û renca karî 
kêm dibe, belkû tê ĵi bîr kirin. 
 
Ceĵn û dîrok : 
Li cem gelên kevin ceĵnên mezin di hindek hilkeftan da dikrin 
û glek caran xwedawendan ĵi beşdarîbûn hebû, wekû 
fesivalên cemawerî xuya dibûn. Bi amadebûna mewkebên 
mezin û serok û xwedawendên wan milletan, bi muzîk û 
gotina sirûdan didane meşandin. Demê  ceĵn dihatin gêran, 
nedibû kesî li sêdarê biden ( bi darveken), dergehê sazîyên 
mîrgeh û şahinşayan di hatin girtin , bihinvedan di nihate 
ragehandin, şer ĵi di roĵên ceĵnan da dihate qedexe kirin. 
 
Dirêĵ pêdan (berdewambûn,domandin) a ceĵnan dimîne eger 
wan gelan hebûna xwe parast û dînî hembêza  wan ceĵnan 
kir û bi kar anîn. 
 
Li seranserî dîrokê ceĵn hatîne bi kar anîn ĵi bo meremên 
desthildarên siyasî û olî, çunkî ceĵn hestan tuĵ û bilind dike 
û handana xelkê bi sanahî (asanî) ĵi bo kiryaran tê holê, 
disan hevnêzîkbûna fikir û raman peyda dike ,lewra carna 
ceĵn ĵi bo meremên sîyasî ĵi tên bikar anîn. 
 
Ceĵnên Êzîdiyan û awirek : 
Aşkira ye ku ceĵnên Êzdiyan girêdayî xwezayî, zivirîna 
erdî, werzên salê û stêrnasyê ne.  Ji sedema derbasbûna 
Êzidîyatiyê di qonaxa perestinna diyardeyên ( baran, brûsik, 
heyv, roĵ, rabûna avê, lihî,,,,) şirûştî û dibe di koka xwe da 
dînekî xwezayî bû, lewma piranîya ceĵnan Êzidîyan li nav 

civatgehî û li gundan di hate gêran, zêdetir wek festîvalên 
xweşyê di hatin nasîn, gelek rê û rismên wan ceĵnan 
girêdayî erd, cot, cobarî, genim,  û çandiyê ne. 
 
Heya niha ĵi bandorên qonaxa berî  hatina Şîxadî ( 1117 Z)  
bo Lalişê, di nav ceĵnan da baş xuya dibe. Li ceĵna  bêlindê 
,gelek kes di çine nav goristan, mezelan, xwarnê ĵi bi xwere 
diben, wek xêr li ser giyan mirî yan( mirovên canê xwe ĵi 
dest diden) dabeş diken,  miryên xwe li bîr diînin û wan 
ziyaret diken. Êvara roĵa berî ceĵna bêlindê li demê cûtyar ĵi 
karî  vedgerîn mal  li ser agirê reşkan re tevî ga û dewarên 
cotî derbas diken û zarok ĵi xwe di sere dihavêĵin . 
 
Li ceĵna  serê salê (çarşemîya sor) disan, rolê siroşt û 
xwezayî bîlind tê naskirin, kerestên ( made, tişt) têne bi kar 
anîn, hêkên renga û reng , kulîlkên nîsanê, giyayê karî, 
seredana cotyarî ĵi erd û zefiyên (erdê çandI bi dexil û dan) 
bi qûtê îmanê çandî re, qalçikên hêkan yên kesik, sor, zer, 
ku nîşana  rengên beharê û ĵiyanê ye. 
 
Ez bawerim gêrana tewafan li nav gundên êzdiyan ser dikêşe 
qonaxa dest pêkî ĵi diyarbûna dînê Êzdiyan e, zêdetir alavên 
xwezayê têne  bi kar anîn, raman girêdan Êzdiyan bi  siroşt û 
erd ve, ku Erd xweda yê demên kevîn bû, her Êzdîyekî fere 
tim hinek axa Lalishê wek Berat, bi gexwe re hilgere. 
 
Renge Êzidîyatî di çend qonaxan re derbasbûye, qonaxa 
peristina diyardeyên siroştî û qonaxa peristina yekbûna 
xwedê û  li gel barûdoxên her pêvaĵoyekê xwe guncandî ye. 
 
Tê gotin li demê berahyê ceĵn di perêsgeh, aqid û mezargehên 
dînî destpêkirye, lê ez vî çendê nahaĵom, lê tiştê baş aşkira 
dibe, rehên ceĵnan pir di kurin di dîrokê da. 
 
Lê  qonaxa piştî Şîxadî ceĵnên Êzidîyan zêdetir bi dînî ve 
hatî ne girêdan.  Hinek ji ceĵnan tenê li Lalishê têne krin û 

@ @NNNNNNNNNNNNNNNNNNNNNNNNNNNNNNNNNNNNNNNNNNNNNNNGovara Mehfel (7) 26

hinek ĵi taybetin bi oldaran ve, wisa tê fam kirin ku Şîxadî 
xwedî ĵê razî be, xwestî ye di rêya ceĵnan re xwe bitir bi 
milletî daye qebûlkirin, 
 
Baş xuya dibe ku rê û rismên ceĵnên Êzidîyan (çilê 
havînê,çilê zifistanê,cemaya şîxadî,) li perêsgeha laliş  tên 
gêran û pîroz krin û pêkanîn  û  ceĵnên (Xidir Liyas, Ser sal, 
Bêlinde, roĵyên Êzî, tewafên xasan) li gundan têne piroz 
kirin, helbet bibeşdarkrina pirozi yên dînî mina(berat, aqid, 
nîşan, xadim  û xelat, ziyaretkrina mezargehên gundan, 
malên xwedan ocax yên şêx û pîran …..htd), 
 
  
 
 
 
 
 
Çavkanî : 
Pertûka ,Mergeh,Êzedîn Baqesrî,Duhok,2003 
 
Pertûka ,Êzîdîyatî di 100 pirsan da,Heso Hurmî 
,Duhok,2008 
 
Dîn Al insan,Firas Alsewah,Dimeşeq,2002 
 
Ilim Al Edyan,Imîl Burnof,Tunis,2006 
 
Nehwe Mearifet heqîqet Al diyane Al Êzîdiye,Dr Xelîl 
Cindî,Siwîd, 

